
Logika desberdinak

N azionalismoek eta hizkuntza gu-
txituen aldeko mugimenduek, 
oro har, logika desberdinak ja-

rraitzen dituzte. Baieztapen orokorre-
gia dirudi, nazionalismo mota ugari bai-
tago, hizkuntza mugimenduak ugariak 
diren bezala. Nazionalismoari begira-
tuta, ohiko lehen bereizketa estatudun 
eta estaturik gabeko nazionalismoen 
artekoa da; eta, horrekin batera, ideo-
logiaren arabera sailkapena ere badago 
–ezkerreko nazionalismoa, eskuinekoa, 
liberala, sozialista, eta abar–. Naziona-
lismoen sailkapenetan, hala ere, fun-
tsezkoa da nazioa ulertzeko moduaren 
arabera nazionalismo mota oso desber-
dinak daudela ulertzea. Horren arabe-
ra, nazioa eta naziokidea zedarritzeko 
moduaren arabera, beste banaketa bat 
izango genuke, garrantzi berezia duena, 
nire ustez: hizkuntza nazionalismoa, 
lurralde nazionalismoa, arraza nazio-
nalismoa, eta abar.

Abstrakzio maila apur bat jaitsita, Eu-
ropako kasu bat har genezake, Eskozia, 
adibidez. Bertan, subiranotasunaren eta 
independentziaren aldarrikapena hiz-
kuntzatik aldenduta gertatu da. Esko-
ziako mugimenduak nazioa lurraldean, 
historian, borondatean edo dena dela-
koan oinarritu du, baina ez hizkuntzan. 
Horrek ez dio izaera hoberik edo oke-
rragorik ematen, baina testuinguruaren 
garrantzia erakusten digu. Nazionalis-
mo batzuetan hizkuntza ardatz nagusia 
den bezala, beste batzuetan ez du halako 
zentraltasunik, horrek mugimendu ho-

rri indarrik kendu gabe. Eskoziar gehie-
nek ingelesaren Eskoziako aldaeran hitz 
egiten dute, eta agian askok eskoziera –
Scots– deitzen den hizkuntza gutxituan 
ere bai; Eskoziako gaelera, azkenik, es-
koziarren %1,1ek erabiltzen du lurralde 
eremu txiki batean. Nazioa hizkuntza ez 
diren beste elementu batzuen arabera 
definitzen da herrialde horretan, tentsio 
berezirik gabe; eta halako kasuak ez dira 
salbuespenak.

Gaia Euskal Herrira ekarrita, hemen 
ere abertzaletasunaren eta euskalgin-
tzaren logiken arteko desberdintasuna 
gertatzen da, nazionalismo eta hizkun-
tza mugimendu ororekin gertatzen den 
bezala. Hala ere, gurean, bi mugimenduen 
arteko lotura sakona eta bi norabideta-

koa da. Alde batetik, euskarak betidanik 
bete izan du paper nabarmena euskal na-
zionalismoak nazioa irudikatzeko duen 
moduan; eta, aurreko mendeko erdialde-
tik aurrera, elementu zentral bilakatu da, 
ñabardura ugarirekin bada ere. Beste al-
detik, ezin da ukatu abertzaletasunak eta 
haren bidez sortutako nazio identitateak 
ere eragin handia izan dutela euskararen 
biziberritzean eta zabalpenean.

Hala ere, bi mugimenduen arteko el-
karreragina gertatu arren, euskararen 
egoerak –euskal herritarren gehiengoa 
euskalduna, euskal hiztuna, ez izatea– 
eta nazionalismo ororen izaera politi-
koak –bere egitasmoa ahalik eta herritar 
gehienengana zabaltzeko beharra– aber-
tzaletasuna hizkuntza nazionalismoen 
eredutik aldentzera behartu du: euskara 
elementu garrantzitsua izan da harentzat, 
baina ez ezinbestekoa naziokidea edota 
nazioaren lurraldea definitzeko, adibidez.

Gauzak horrela, iruditzen zait aber-
tzaletasunaren eta hizkuntzaren aldeko 
mugimenduaren logikak desberdinak 
direla gogoratzea komeni dela. Askotan 
kointziditzen eta elkar elikatzen duten 
arren, ezin dute beti bat etorri, eta gai-
nera, ez da komeni bi logika horiek ba-
teratzea. Arnasguneei buruzko ekarpe-
nak, esaterako, baliagarriak izan daitezke 
hizkuntza gutxituaren ikuspegi soziolin-
guistikotik –beste eztabaida bat litzateke 
hori–, baina estaturik gabeko nazionalis-
moak edo mugimendu independentistak 
ezinbestean begiratu behar dio nazioaren 
lurralde osoari. 

